Аҳрорбек Ғаниев 
(Наманган, Узбекистан)

ЎСМИРЛАРНИНГ ЎЗИГА-ЎЗИ БАҲО БЕРИШИ ВА БУ ЖАРАЁНГА ХУЛҚ-АТВОР МОТИВАЦИЯСИНИНГ ТАЪСИРИ
Ма`лумки ҳар қандай жамиятнинг равнақи, ижтимоий, сиёсий, иқтисодий барқарорлиги унинг фуқароларининг ақлий ва ахлоқий салоҳиятини юксак даражада ривожланганлигига боғлиқ. Ўзбекистон Республикасининг Президенти И.А.Каримов ўқитувчи ва мураббийларга касб байрамлари муносабати  билан йўллаган табрикларида таъкилаганларидек, “Ҳеч кимга сир эмаски,  бугунги кунда фақат юксак билимли, замонавий мустақил фикрлайдиган, интеллектуал ривожланган ва амалий касб-ҳунарларга эга бўлган ёшларгина мамлакатнинг буюк келажагини таъминлаши мумкин”
. Шунинг учун ҳам “Инсон, унинг ҳар томонлама камол топиши ва фаровонлиги, шахс манфаатларини рўёбга чиқаришнинг шароитларини ва таъсирчан механизмларини яратиш, эскирган тафаккур ва ижтимоий хулқ-атвор андозаларини ўзгартириш республикада амалга оширилаётган ислоҳотларнинг асосий мақсади ва ҳаракатлантирувчи кучидир” – деб та`кидлаганлар.

 Зеро, жамиятимизнинг маънавий янгиланишида ижтимоий йўналтирилган бозор иқтисодиётини шакллантиришда жаҳон ҳамжамиятига қўшилишини таъминлайдиган демократик ҳуқуқий давлат қуриш кадрлар тайёрлашнинг миллий масаласида устувор мезон сифатида муҳим рол ўйнайди. Бу вазфани амалга ошириш учун эса болаларга мактабдан ўз вақтида ва тўғри ташкил этилган таълим бериш лозим бўлади. Айниқса катта мактаб ёшидаги ўқувчиларининг айнан ўсмирлик ёшига тўғри келиши бу мақсадни муҳимлик даражасини янада орттиради. 
       Ўсмирлик даври ўзининг бетакрорлиги мустақиллиги, ижодийлиги, танқидийлиги ва бошқа хусусиятлари билан бошқа даврлардан ажралиб туради. Шунингдек бу давр ўзининг мураккаблиги, шахсда ўзига ўзгаларга нисбатан танқидийликни шаклланиши билан боғлиқдир. Айнан шу даврида шахс сифатида шаклланишида билиш жараёнлари, психологик хусусиятларини ўрганиш ҳозирги кун учун долзарб муаммо бўлиб келмоқда.

Ўсмирлик даври ёш даврлари ўртасидаги энг мураккаб механизмлар юзага келадиган давр ҳисобланади. Ўсмирлик даврида жисмоний ўсиши билан биргаликда тафаккурнинг ривожланиши, онгли равишда кўплаб билим ва ахборотларни қабул қилишида такомиллашади. Ўсмирлик инсон шахсининг камол топишида алоҳида ўрин эгаллайди. У инсон камолотининг муҳим босқичи ҳисобланиб, долзарб аҳамиятга эга бўлган психологик ўзгаришлар рўй беради.

Мотив ва мотивация муаммоси жаҳон психологиясида турли туман нуқтаи назардан ёндашиш орқали тадқиқ қилиб келинмоқда. Узоқ ва яқин чет элларда ўзига хос психологик мактаблар вужудга келган бўлиб, уларнинг негизида илмий позициялар ва концепциялар моҳияти жиҳатдан фарқланувчи ғоялар ва йўналишлар мужассамлашди. Ҳозир уларнинг айримларига қисқача тўхталиб ўтамиз.

Рус ва собиқ совет психологияси намояндалари К.Д.Ушинский, И.М.Сеченов, И.П.Павлов, В.М.Бехтерев, А.Ф.Лазурский, В.Н.Мясишев, А.А.Ухтомский, Д.Н.Узнадзе, С.Л.Рубинштейн, А.Н.Леонтьев, П.М.Якобсон, В.С.Мерлин, Л.И.Божович, В.И.Селиванов, В.Г.Асеев ва бошқалар мазкур муаммо юзасидан тадқиқот ишларини олиб борганлар. Ушбу муаллифларнинг қарашлари олдинги бобда берилганлиги учун уларга қайтатдан тўхталишга ҳожат йўқдир.
Собиқ совет психологиясида инсон хулқ-атворини ҳаракатлантирувчи кучи ҳисобланган мотивлар чуқур ва етарли даражада тадқиқ қилинмаган. Уларнинг психологик механизмлари, узлуксизлигини таъминловчи омиллар, зарур шарт-шароитлар моҳияти, вужудга келиш имкониятлари тўғрисида жуда юзаки маълумотларгина муайян даражада тартибга келтирилган, туб маънодаги мотивлар табиати изчил равишда, педагогик ва ёш психологияси фанлари қонуниятларига асосланган ҳолда тадқиқ қилинмаган. Бу эса республикамизда уларнинг кенг кўламда ўрганишга салбий таъсир кўрсатмоқда. Мотивларнинг фалсафий-методологик аҳамияти шундан иборатки, улар сабаб-оқибат, ички мураккаб боғланишлар тузилишини юксак даражада ривожланган тизим сифатида талқин қилинади. Бундай ёндашув эса ўз навбатида материя ривожланишининг олий маҳсули эканлиги тўғрисидаги хулосага олиб келади. Чунончи, мақсадга йўналтирилган ва мақсадга мувофиқлаштирилган ҳар хил мазмундаги саволлар, ахборотлар, маълумотлар, хабарлар кишилар фаолиятининг онгли хусусияти таъкидлаб ўтилган мулоҳазалар моҳияти таркибига киради. Мотивлар тузилишини амалий (татбиқий) йўналишга қаратиш-инсон шахсига мотивацион, иродавий, ахлоқий, ҳиссий, когнитив, регулятив таъсир ўтказишнинг омилкор шаклларининг илмий асоси юзага келишига муҳим имкон ва зарур шарт-шароитлар яратади. Инсоннинг меҳнат фаолияти тизимининг мураккаблашуви ишлаб чиқаришда ахлоқий, маънавий, нафосат, руҳий тарбия жабҳалари ҳамда радио, телевидение ва тарғибот-ташвиқот таъсирини самарали олиб бориши, касбий тайёргарликнинг экстремал ва стресс ҳолатларнинг шароитлари барқарорлашуви, такомиллашуви, яхшилануви, мақсадга мувофиқлашуви каби омилларнинг барчаси шахс мотив доирасининг ўзгаришига боғлиқ. Шахснинг мотив доираси унинг эҳтиёжларида, иродавий сифатларида (актларида) ва функционал имкониятларида ўз аксини топади.  
Ўрганилган адабиётлар ва ўтказилган тадқиқот натижаларига кўра, ўсмир хулқ-атвор мотивацияси ва ўзини-ўзи баҳолаш тизими улардаги ма`лум бир қонуниятлар билан юзага келиши аниқланди. Ўсмирнинг хулқ-атвор мотивацияси ва ўзини-ўзи баҳолаш тизимини аниқлашга қаратилган тадқиқот ишининг натижаларига кўра, қуйидаги хулосаларни шакллантириш имконияти мавжуд:

- шахсда ўзини-ўзи англашнинг шаклланиши ўзини -ўзи тарбиялашнинг муҳим мезони бўлиб хизмат қилади.

- ўсмирларда ўзини-ўзи баҳолаш ижтимоий ролларни англаганлик даражаси билан белгиланади;

- ўсмирлик даврида ўзини-ўзи баҳолаш фаолият ва касбий ролларни ўзлаштиришга қаратилган шахснинг тасаввур ҳамда билимлар заҳирасига бог`лиқдир;

- ўсмирларда ўзини -ўзи баҳолаш улардаги шахс сифатларини таркиб топиши билан изоҳланади;

- ўсмирларда ўзини -ўзи англаш тизими ўзини -ўзи баҳолашига таъсир кўрсатади;

- ўсмирлик даврида ўзини -ўзи баҳолаш ноадекват кўринишда намоён бўлади, я`ни ба`зи ўсмирлар учун ўзини баҳолашнинг юқори, айримлари учун ўртача, ба`зан паст даражада эканлиги аниқланди;

- ўсмирнинг ўзига берадиган баҳоси қанчалик юқори бўлса, фаолиятга бўлган мотивацияси ҳам шунчалик ижобий ва юқори бўлади;

- ўсмирларнинг ўзини англаши улардаги ўзига бўлган муносабатда, яъни шахсий «Мен»га йўналтирилган турғун ҳисдан иборат бўлган ҳолатда ҳам намоён бўлади;

- юқори ўз-ўзига баҳо бериш инсоннинг бошқаларнинг уларга муносабатидан қатъий назар ўз тамойилларига биноан фаолият кўрсатишида намоён бўлади;

- шахс фаолиятининг самарадорлиги учта омил: мотивация кучи, шахс қадриятлар тизимида эришиш қадриятларининг борлиги, шунингдек билим ва кўникмаларни ўзлаштириш билан аниқланади;

-  ўзини-ўзи тасдиқлаш билан боғлиқ мотивлар ўсмирнинг ўзаро муносабатлари ва фаолият самарадорлигига ижобий таъсир этади.

Келтирилган хулосаларга мувофиқ қуйидаги тавсияларни бериш мумкин: 

- ўсмир шахсида ўзига ва фаолиятга нисбатан онгли муносабатни қарор топтириш;

- ўсмирлар билан мактабда ва мактабдан ташқарида мустақил ишларни ташкил қилиш;

- ўсмирларнинг таълим жараёнидаги қизиқиш, қобилиятларини ҳисобга олиш орқали хулқ-атвор мотивациясининг шаклланишига қулай шароитларни яратиш;

-  ўсмирларда мустаҳкам эътиқод ва идеалларни тарбиялаш;

-  ўсмирларда онгли мақсадлар тизимини таркиб топтириш;

- барча фаолият турларида эришилган муваффақиятлар учун ўсмирни рағбатлантириб бориш орқали унинг муваффақиятга бўлган интилишини янада оширишга эришиш
- оилада ва мактабда ўсмирларнинг имкониятлари, қизиқишларини ҳисобга олган ҳолда турли масъулиятли вазифаларни топшириш ҳамда натижани ўз вақтида назорат қилиб ўзига бўлган ишончини янада кучайтириш;

- ўсмирлар хулқ-атвор мотивациясива ўзига баҳо бериш даражасини махсус психодиагностик воситалар ёрдамида мониторинг қилиб бориш;

- ўсмирларда адекват баҳолаш ва ижобий хулқ-атвор мотивациясини шакллантириш мақсадида улар билан ўқув машғулотлари, тренинг дастурларини амалга ошириш лозим. 

